
AMAAQTAARNIQ ILIHAGUTIKHAQ ATUGAKHAA 
 

ATUGAKHAQ NAITTUMIK TITIRARHIMAYUQ 

Nunavut Kavamanga (GN) akhuuqtut pivalliadjutikhamik inungnut ikayuutikhaanik 

kivraqtuidjutikkut inuqarniinni Nunavunmi, anggiqhimayumi Ilanga 23 Nunavut 

Angirutaanni. 

 

Tikiutiyaami una hivunikhaq, GN anggingniagungnaqhiyaat Amaaqtaarniq Ilihaidjut 

Havaguikaffungnia ilihaqtaaqtunut Inuit havaktiinnut pidjutiqariangginnik 

naunaiyautikhainik ilihaqpaktainnik ilihaqvikyuanni naammagiyauyaangginnik 

ayuittiaqtut ayurnaktutluunniit havaaqhani.   

 

Amigaittunik ilaudjutiyaangginnik GN kunnit Inuinnainnik havaktiuyunik, 

havaqhimmaaqpaktunik, havakaffuktitauhimayunik havaktiit uuktuiginnariaqaqtut.   

Inuinnauyut havaktiit uuktuquyut ilihaidjutikhamik ilihariangginnik akiliqtauhimayuk 

ilihaidjut Amaaqtaarniq Ilihangnik hivulliutigiyauyukhat, uuktuqtinnatik tahapkuninga 

havakviagiyainni.   

 

 
PIDJUTAA 

Pidjutigiyaa Amaaqtaarniq atugakhaa imaa piyaami:  
 

(i) Ilihaqvikhaqaqtittilutik maningnik ikayuqtauyut akikhainnut pittaalaqittaaqtunut 
Inuit havaktiinnik naammagiyauyumayunut GN havaaginni.   

(ii) Ikayuutikhait GN kut Havagviit havaktiqaliriangginnik aadlanggakpiangguyut 
havaani naammagiyauqayuinmat Inuinnakni havaktiinni huli, tikiutiyaamilu GN 
kut havaagiyakhait malikhugu Ilanga 23 Nunavut Anggirutaanni.  

(iii) Piiriamilu ayuqhautit ilihakvikyuatigut ilihagutainnik pittaalaqittaaqtunut 
Inuinnait havaktiit, taapkuat havakaffuktitauhimayunut.    

 
HIVUNIKHALIURUTIKHAIT 

Hamna iliharvikhaq atuqpaktait Inuit Inuuhiit Ukpiriyaitlu: 

 Inuuqatigiittiarniq: Pittiaqhugit aallat, inuuqatigiit munarilugillu inuit. 

 Tunnganarniq: Inuuhittiaqariangani ilaranaittumik, tun’nganarluni 

ilauqattarlunilu. 

 Pijittirniq: Ikayurlugit ihariattitqunagillu ilagiit nuatqativullu. 

 Aajiiqatigiingniq: Ihumaliurniq uqaqtigiingikkut tamarmiklu angirnikkut 

 
UUKTUUTIKHAQ 

Una atugakhaq pidjutiyuq tamainnut G N  k u n n i  I n u i t  havaktiit atiliurhimayunut 

NTI Inuit Atiliurhimayuni Titiraqtauhimayauyuni. 

 

Inuit havaktiit iniktiqtakhimayakhait pingahunik ukiuni naammagiyauplutik 

havaamingni pittaalaqiyaami Amaaqtaarniq Ilihaidjutaanni.  Pingahuni ukiuni pivikhaq 

piqanggitpatta naammagiyauniagungnaqhiyut ihuaqtauluniluunniit Amaaqtaarniq 

Ilihaidjutinit Havakaffuiniaqhimayuni Katimayiitanit naunaiqhungguyut kitumin 

kitumin.   

 

KANGIQHIDJUTIT 
 
Ilihaqvikhaat ukiunggani aadjikutaa malruungnik ilihaivikhainni, talvalluanguvaktuq 

aitni tatqiqhiutini, kihimi avatquyuitaat 12 lut tatqiqhiutit.     
 
Akihiulluagiyauyuq ihumagilluagiyauyuq havaktiit akiliuhiagutigiyainnik hadja 

ilaliutinggiplugit aadlat ikayuutikhat maniitniklu.   
 

Havaghimmaangnikkut ihumagilluagiyauyuq imaa: 

i. Pidjutigiyaunggitpaktuq havaamini Havaghimatilluni; 

ii. Pidjutigiyaunggitpaktuq havaamini Nunattiami Kavamainni imaa 
havakti havaghimavaktilluni Kavamatkunni April 1, 1999. 

iii. havaagigaluaqtaani havaktiip havaguiqtitauyuq havaaqhaingmat 
havaaniktitauffaaqhuni havaami Havaani;  

iv. amigaittuni havakaffuqhimmaaqtuq Inuinnak havaktiupluni 
Havagviinni. 

Amaaqtaarniq Ilihariami Havanggittuq ihumagilluagiyauyuq aangiqtauluni havaamini 

ilihariami Amaaqtaarniq Ilihaidjutaani havakti ilihaqtaariami ilihaqvikyuat ilihagutainnik 

(nutaangguqtaagumi nutaangguffaaqlugu anggirut), tikiutinahuariami ilihayuktut 

hitamani ukiuni ayuiqhariamingnik havaaqhamun.    Ilihagutit ilitariyauyukhat 

ilihaqvikyuanni nuanitkutiqaqtumik Ilihaqvikyuat Kanata.     

Havaktii ilaudjutikaffungniaqtut ayuiqhariamingnik havaani hulidjutini taapkuatut 

havaatigun ayuiqhayut, katimapkaidjutini katimakvikyuayuilu ihumaliugutauyut havaami 

aulaqhimakaffuktitutun, ihumagiyaunggittuq Amaaqtaarniq Ilihariami Havanggittuq. 

Ilihaqtitaukaffungniq ilihariami ikayuqtaudjutiqaqtuq malikhugu HRM Ilanga 309. 

 
Maniqhaaqhat ihumagilluagiyauyuq maniit akiliqtauyut havaktimun 

pidjutiyumutluunniit ilauyumut ilihaidjutimi ilihaqviuyumiluunniit.   
 
Apqutinga ihumagilluagiyauyuq abluqtarnikkut piyakhainnik ayuiqhautiyaangginnik 

havaaqhait havaami ilihaqtainikluunnit havakti iniktiriami nakuuyumiklu iniktiriami 

tikiutiyaamilu havaaqhamut nutaami GN kunni.   
 
Pidjutigilluaqluni Havagvingmut Havagviuyuq kitumi havakti havaaqagumayuqlu 

talvainnakmi iniktigumikkiq ilihagutait hitamni ukiuni.   
 
Havakviinni ihumagilluagiyauyuq Havagviuyuq GN kunni, naunaiqhimayuq talvani 

Nunavut Havaktiit Maligaanni.  
 
 
PIVIKHAQAQNIGIT 

Pittaalaqiyaangniq 

Inuk havakti GN kunni pittaalaqittaaqtuq Amaaqtaarnirmi.     
Ilihariami arnaq anggutluunnit:  

i. Iniqhihimagumik pinggahuni ukiuni havakhimmaaqpakhuni; 
ii. Hivuani piyariiqhimagumi makpiraanik ilihaliriamini ilihaqpaalirnirmik 

naunaitkutiqaqtumik uvaluuniit naunaitkutaqautit titirakhaqaqtumik 
iliharvikhamik; 

iii. Nakuuyumik pidjutiinnaktuq ukiuq tamaat pigumi 
aadjikkiigutiqaqtuqluunniit tamaatun, taapkuatut nakuuyumik 
titiraqvigiyaugumi hadjamin pigumi atan’nguyaqvigivagainnikluunniit; 
imaalu 

iv. Ayuittiaqtumik ilihagumagumi iniktiqluni hitamani ukiuni ilihaqtakhainnik 
havaamun nakuuyumik pidjutigumiluunniit imaa 

 Pidjutihimmaaqpaktumik GN Anggitqian’nga Inuit Havaamut 
Upalunggaiyaidjutaa Havaamiluunniit Ihumaliutqiqtukhamik; 
imaalu  

 Piumayauyuinnaktuq GN kunni, taapkunanilu timiuyut katimayiinni. 

Amaaqtaarniq ikayuutivaktait hivunigaaluk ilihariaqtuqtunik ilihariamingnik 

ilihaqvikyuani Nunavunmi ahiniluunniit Kanatami.   Ilihagutit pidjutiuqhat 

iniqtigutikhamik ilihaqpaktainnik hitamani ukiuni  ilihaqvikyuamiluunniit 

naunaitkutilgik havaaqhamun, ayuittiat havaangginnut ayuittiaqtutluunniit havaani 

ilihagutigiyainnik pitquyauyunik GN kunni pittaalaqiyaangginnik, ilaliutilgitlu 

hapkuninga:  
 

 ilihaqpakhutikluunniit qaritauyakkut naunaitilgingnik piplutik, 

iniktinggittunikluuniit hitamani ukiuni ilihaqtakhainnik;   
 piumayauvaktuni havaagiktuni ayuiqhayuniluunniit havaaqhamun 

iniktigutiqaqhutik titiqqamik;  
 talvainnaqmi takudjutiplutik un’ngahiktuminluunniit ayuiqhaplutik; imaalu  
 ubluraaluk ilihaqpakhuni ilihaqpakhunilu ilainnainni. 

 
Uuktuqtinnatik Amaaqtaarnirmun Ilihaidjutaannut:   

 Pittaalaqittaaqtut havaktiit takuyaqtuiyakhaat Havaaliqiiyit Upalungaiyaiyi 

Ayuittiaqhimayuq (CPS mik naunaittuq) Sivumuaqatigiit, Havaktiliqiiyitkut 

iniktiqlutiklu Havaakkut Tikiutiumayainnik Titiqqamik (CAR mik naunaittuq). 

 Havakti ilihagumagumi havaaqhamun ayuilluanggittaitlu havaaqhat, taamna 

ayuiqhayauniaqtuq havaami pivikhaqaqtittiluni Havagviuyumi 

timiuyunilluunniit katimayiinni pidjutigilluaqpaktuni ayuiqhimayakhaitatigun 

havaanik. 

  

Uuktuutikhamik Qanuqtun Piyukhat 

 

Amaaqtaarniq Ilihaidjutaa uuktuutikhaq iniktiqtakhaa uuktugumayuq, imaalu: 

 naittumik titiraqluni maniliqidjutinut piumayuq (makpirvia 4 uuktuutimi) 

 Aulapkaiyi ikayuutiyuq aanggiqtaalu (makpirvia 6 uuktuutimi) 

 Munaqti havaktiinnut atan’nguyaqlu anggiktaat (makpirvia 7 uuktuutimi)  

 Ublumimun ihuaqhaqhimayumik titirarhimayunik havakpaktainnik 

 Ilihaidjutimi ayuiqhayakhait 

 Havaami Tikiutiyuq Titiraa (CAR) 

 Aadlat naunaiyautikhat Amaaqtaarniq Katimayiita ihivriuqtakhainnik 

 

Anggirut titiqqaq ilitariyauyumit ilinniaqviangguyumi ayuittiaqtuniluunniit 

katimayiuyut aadjiliuqhimayumikluunniiit uuktuutaannik.  

Talvungaulutin Amaaqtaarniq Ilihaidjutaanut Malikkuutaannut naunaittiagumaguvit 

uuktuutimun qanuqtun piyaaqhainnik. 

 

Ihivriungniq Uuktuutimik  

Anggiqtauyut Amaaqtaarniq Ilihaidjutaanut anggiqtauniagungnaqhiyut atauhirmun 

amigaittunutluunniit ihumagiplugit hapkua: 

 

 GN kut talvuuna Naupkarniq Iniqhait Katimayiita, hivuniqhaliugumik 
ihariagiyauyumik ilihaidjutivikhaqaqtukhanik piqaqtukhatluunnit 
havaaqhamun aqhungnaktuni inuqaqtiqaqtikhanik havaktikhanik 
havaani, inuklu piumagumik piqaqhunilu piumayaqaqtukhani kituni 
ilihaidjutimun;  

 Inuk havaatigun anggiyuamik pidjutihungnguyuq iniktigumikkiq ilihaidjutaata. 
 

Havaaqhami Havaaghaq 
 
Inuit havaktiit anggiqtauhimayut Amaaataarnirmi Ilihaidjutaanut Sivumuaqatigiit 
ngunggaqniaqtut Havaktuliqiiyitkunni havakaffuiqhimahimatillutik GN kunnit.  
Havaqhimmaaqpaktut havaktiit havaaqaqhimmaaqangniaqtut. 
Havakaffuktitauhimayut pipkaiyauniaqtut havaktitauhimmangniaqtut 
qakungnguqqat niriugiyautillutik ilihaqtainnik.  
 

Aadlatkiiq Maniqtaqtuutikhat 

 
Havaktuliqiiyitkut Maniqtaqtuutikhat pidjutihimaariaqhainnik pihun’nguyut Ilihaqtut 

Amaaqtaarnikkunni atuqhimmaaqlugit hapkuat malikkuutikhat: 

  
(1) Ikayuutigilluagut Maningnik 

   Ikayuutigilluagut Maningnik akiliqtuivagait Inuit havaktiit uuktuutait 
anggiqtauhimayut ilauyaamingnik A m a a q t a a r n i q  
Ilihaidjutaannut pidjutigilluaqtut hivunikhainnik havaaqhainnut Nunavut 
Kavamainni.  Ikayuutigilluagut Maningnik ilaliutilgit, kihimi 
kiqliqanggittut akikhainnut tapkuatut: 

 akikhait ilihaivikhamut 
 atauhirmik utirutikhaanut tingmidjutikhaanut aimmavianni 

humut ilihariaqtuqvikhaanut. 
 Tamayainniklu ilihaqtup aimmaviannit humut ilihariaqtuqvikhaanut 

(anggilraligumilu nunamingnut) malikhugu GN Nuutirnia 
Uqumailidjutaata Tamayainnik   

 makpiraat aadlat ihariagiyauyut ilihariami 
 qauhimavia akikhait 
 atiliurnia akikhait 

 

 

 
(2) Atauttimut Akiliuhiakhaq 

Taaffumamiklu ikayuutigilluagut maningnik naunaiqhimayumi 
qaan’ngani, havakti piniaqtuq akiliuhiaqhamik 100 pusanmik 
Akigilluaqtaannit ilihaqtilluni ukiunganik, atauhirmiklu tatqiqhiutimik, 
ilihariaqtugumi Amaaqtaarniq Ilihaidjutaanni.  Havaktiit pilimaittut 
akiliuhiaqhamik havakhimatillutik GN kunni nutqanggakaffugumik 
ilihaidjutaa ukiunggani.  

 
(3) Ikayuutit Akiliuhiaqhatlu 

Havariaqtugumik havanggitkumikluunniit naunaiyautait, havaktiit 
Amaaqtaarniq Ilihaidjutaani piyukhat iniktiqlugu 
talvaniilimaidjutikhamik ilihaqtilluni imaa “talvaniinggittuq 
akiliqtaulimaittunilu”. Maniliqidjutikhat Ikayuutit Ilihaqtilluni 
ihumaliurutauyuq akiliuhiaqhamik talvamit Akiliuhiagilluaqtaannit 
Havaamini, hapkuat malikhugit: 

 Havaktiit ilihariaqtungniaqtut Amaaqtaarnirmi piniaqtut akiliuhiakhamik 

akittuqyuumikluni pidjuthimayut aimmaqattauhimayut 

akiliuhiaqhatatigun. 

 Havanggittut tatqiqhiutini avatquqhutik (6) ni kingguvaktittivaktut 

havaktiip akiliuhiaqhaani akittuqyuummigutikhaanut havakti kihiani 

havariaqtuffaagumi iniktigumilu 12 lunik tatqiqhiutini akiliqtauniaqtuq, 

havakhimmaagutaanni havalihaaqtumi ublua havaktip kinggullia 

akittuqyuummigutaannit.  Ilaliutiplugitlu havaamini havakhimatilluni 

havanggitainni talvamin kinggullia akittuqyuummigutaa ublua.  

 Havaguikaffugiami havaguiqhimallagutikhat pilimaittait Amaaqtaarnirmi 
ilihagumik.  

 Havangnaitilluni havaktut akiliuhiaqhatlu aullagumik havaamingtigut 

pilimaittut havaktinut ilihaqtut Amaaqtaarnirmi.  

 Nunavut Ukiuqtaqtumi Akiliuhiaqhaq akiliqtaulimaittut havaktinut 

ilihariaqtuqtunut avataani Nunavut. Ilihariaqtuqtugumik Nunavunmi, 

havakti piniaqtait Nunavut Ukiuqtaqtumi Akiliuhiaqhainnik 

nunagiyaminut Amaaqtarnirmi ilihagumi.  

 Akiliuhiaqhat akiliqtauyukhat havaktinut havakpagaitatigu havaamini 

akiliqtaunggilllu Amaaqtaarnirmi ilihaqtilluni.  Taapkuat ilaliutilgitlu 

malruungnik uqauhiinnik atuqpakkumi akiliuhiaqhaq, ilihaiyip 

akiliuhiaqhaa munariniqaqtuq ukiuq tamaatlu aadlatkiiq akiliuhiaqhat 

(munaqhiliqidjutikkut) aadlaniklu.  

 Havakti akiliqtuiyakhait akiliriiklugit qan’ngani akikhait 

aanniqtailidjutikhanut nalliutikhainnik.  Ikayuutikhaqariami 

pidjutihimmaqtakhaa.  

 

 Havagungnaigumik Manikhaaqhat, Huiqtup Aippaata Maniit 

Ikayuutikhait, Inuuhirmingni Ayuqhautilgit Nalliutikhaq piiktauvaktut 

havakti havaffaaliqqat kihiani. Akiliqtauyut akiliqtauyukhat 

qakungguqqanmut taimaatutun Amaaqtaarnirmi ilihagumik.  

 
Utiffaangniq GN kunni Havaami 
 
Havagvik humi havaaqhat havaagiyauyut naliangnik tikkuangniaqtut 
havaktikhamik kitumi havaami havakhimmaaqtukhamik naammagiyauyumik 
havakti takudjutikpat havaagiyakhat ilihaqpaktaminut naammagiyauliqqat. 
 
Havaktitaukaffuqtitauyut iniktiqtakhait nutaap havaaniani tikkuaqtauluniluunniit 
havaamut tikiutinnagu taimaagutikhaa anggirut.  
 
Humi havaktitaukaffuktitauyuq utirumi Amaaqtaarnirmi Ilihaidjutaanni 
havaaqariaqhimmaariami pinggitkumi, Tugliuyuq Havaktuliqiiyitkunni 
anggiqtaaqtaa havaktip hivulliutigiyauvikhaa havaffaaliriami ilaliutilugit siksini 
tatqiqhiutini piyaami ilaudjutikhamik havaaqhaqhiurnikkut. 
 
Havaktimin Anggirutaa 
 
Ilihariaqtuqtinnani Amaaqtaarniq Ilihaidjutaanni, havaktiit takupkaqtigiyakhat 

naunaitkutimik anggiqtauhimadjutaanik ilihaqvingmin, pidjutiplunilu hitamanut 

ilihagutikhamik ayuittiaqtut ilihaidjutainillunniit, ilitariyauyumi ilihaqvikyuani, 

ayuittiaqtut ilihaqviganniluunniit, iniktigutilgit naunaitkutiniknik Ilihaqvikyuat Kanata. 

Havaktiit sainiutiuqhat Amaaqtaarniq Ilihaidjutikhamun Anggirunmik   
 
Havaktiit uqaqviqattaqtakhait CPS kut havaqhimanggitillutik tunihilutiklu iniktigutainnik 

ilihagutainnit CPS kunnut talvamin malruungni havainniinni pihimaliqtamingni 

ilinniaqviinnit. 
 
Havaktiit ilihariaqtungnahuat Amaaqtaarniq Ilihaidjutaanni utiffaaqtukhat havaaminut 

Kavamatkunni aadjikitaanut ilihaqpaktainni tatqiqhiutainnik. GN havaatun ilihaqtilluni 

nutqanggakaffungnia naunaittuq utiffaaqtun ittuq havaamun.  
 
Havakti ilihaqtilluni Amaaqtaarniq Ilihaidjutaani imaa pigumi: 

1. iniktinggitkumikkiq anggiqtauhimayuq ilihaidjutikhaa ihumaqhaliugumi 
ihuanggittunik;  

2. havariaqtunggitkumi havaaminut iniktigutaanit ilihaidjutaanit; imaaluunniit 
3. taimaaqtaa havaanga (taimaaqtitauyuqluunniit) iniktinnagu 

havaaqhagaluaqhaminut; 

havakti utiqtiffaaqtakhait havaktianut tamaita maniliqidjutigiyauyut inmimut 
ilihaqhimavakhimatilluni akikitqiamikluunniit akiliqtuiluni piluni.  

 
Havakti iniktinggitkumiuq anggiqtiridjutaa ihumaliuqhimanggittunik 
qanuriliurutiqaqqat, havakti tukhiqtaaqtuq ihivriuquluni qanuriliurutiqaqqat 
Tuglianut Havaktuliqiiyitkunni Havagvialu pitquttaaqtuq Havaktimun hivuni 
hivunikhaliuqtainnik.  
 
 
HAVAAT MUNARINIQAQTUTLU 

Amaaqtaarniq Ilihaidjutianut Katimayiiyikhaq 

 

Tugliuyuq Havaktuliqiiyitkunni piliurniaqtut Amaaqtaarniq Ilihaidjutianut 

Katimayiiyikhamik munariniqaqlutiklu ihivriungnikkut tamainnut uuktuqtut 

Amaaqtaarniq Ilihaidjutaannut.  Qanuqtun piyakhainnik katimayiiyikhaq 

ihumaliurniaqtait Tugliuyuq Havaktuliqiiyitkunnit, ilaliutilqaniagungnaqhiyut 

kivraqtuiyikhanik Kituni Ihumagiyainnik Havagviit. Hapkuat ihumagiyauyukhat 

ihivriuligumikkiq uuktuutit.  

 GN Inuit Havaaqhanut Upalunggaiyaidjutit Havaamilu hivunikhat; 

 Havaani ilitariyauyut ayuittiaqhimayumik aktungnaktutluunniit 

havaktikhaqariamingnik;   

   Qanuqtun pidjutilgit ilihagutigiyauyukhat uqautigilugit 
ihumaliutqiqlugit hivuni havaagiyakhat; 

 Qaffini ukiuni tatqiqhiutiniluunniit havaghimavaktuq uuktuqtuq, 
qaffini ukiuni tatqiqhiutiniluunniit havaghimavaktuq 
havaagiliqtaanni hadja, uuktuqhimaaqpagainniklu pivaktun 
qanuqtun ayuiryuummiriamingnik havaagiyakhanik 
qauyimadjutaitlu; 

 Havaaqaqqa uuktuqtuq (hivulliutihunguyut pittaalaqittaaqtut 
havakaffuktitauhimayunut; 

 Uuktuqtup qauhimayait hadja, havaagivaktait pittaaqtainniklu;  

 Ihumagilugu Uuktuqtup ilihaqpagainik pivalliadjutikhaliuqhunilu, ukiuq 
tamaat havaamini qanurinmaanggaat naunaiqpaktut imaalu/imaluunniit 
Havaami Iniktiqpagait Naunaiyautainni ikayuutigiyauniaqtuq 
ilihariaqpangniatigun ilihaqvikyuami.   

 Ikayuutigiyauyuq hadjamin havagviannut kitumunlu havagviuyumun; imaalu 
 

 Hivulliutigiyauniaqtut taapkunanut hitamanik ukiuni ilihagutigiumayainnut.   
 
Tugliuyuq Ministamun Havaktuliqiiyitkunni akhuungniaqtuq tikiutiuqhamun 
ilitturipkailuni uuktuqtumun titiraqvigilugu uuktuqtup anggiqtauyaaqhaanik 
anggiqtaunggitkumiluunniit tatqiqhiut atauhirmi talvanga taimaagutun 
uuktuqtunut ublua tikitpat. 
 
Ikayuut Sivumuaqatigiitnit 

Sivumuaqatigiit ikayuutikhaqaqtut havaktiinnut Amaaqtaarniq Ilihaidjutaanni, 
uqariyauyuq taaffumamut Havaktikhaqhiuqtiinnit Upalunggaiyaiyi 
Ayuittiaqhimayumut: 

(i) Ilihaqtakhanik piyumayamingnik; 
(ii) Uqaqvigilugit ikayuqtiuvikhamik ilinniaqvigiyait Nunaqaqqaarhimayut 

Ilihaqtiit ikayuutiuvigiyaannik; 
(iii) Ayuiqhayut naunaingnahuaqhugitlu havaagiyakhat; 
(iv) Uqaudjaunirmun inuuhikharnik ausaimi; imaalu 
(v) Ikayuqtauluni ihuaritqiagiyakhamik ayuiqhariami havaami 

Naunaiqhimalugu Havagviuvikhaq auyanggukkat utiffaaguvitlu GN 
kunnut.  

Uqaudjaunik pivikhaqaqtaaqtutlu havaktiinnut ilagiiqatigiyainnut ihuaqtumik 
nuutirutikhainnut.  
 

Ikayuut Naunaiqhimayuq Havagviuvikhaq 

Naunaiqhimayuq Havagviuvikhaq ikayuqtaaqtut ilauyumut ayuiqyuummigutikhaanik 

ilihaqtilluni imaa:  

 havaaqaqtittilutik auyanggukkat, ayuiqhalugit atuqtauvaktut havaami tainiit, 
naammagiyauluniluunniit ayuittiaqtup kitumi pivikhaqaqtukhainni; imaalu   

 havaaniktitauluni havaktimun havaaqariangganni naunaiqhimayuq 
Havagviuvigiyaanni iniktiqtinnagu ilihaqtaannik.   

 
NAUNAIYAUT 
 
Ilihaidjut naunaiqhungnguyuq pidjutihimmaariaqariaqhainnik pivikhamik maningnik 

Angirunmit Qanuqlikiaq pivikhaqaqqat humut maniit piyukhat ikitpallaagumik 

maniitluunnit taimaaqqat ikayuutikhamik Ilihaidjutimut, Ilihaidjut 

taimaaqtitauhungnguyuq ihivriuqtauffaaqluniluunniit.  

 
 
 
AULAPKAIYIT KATIMAYIITA HAKUGINGNIKHAQAQTUT 
 
Hunaliqaaq uvani pitquyauyumi qanuqtun ihumaliulimaittuq aadlat hulidjutainni 

titiraqhimayainniklu kiqliqhaqaqtittinahuarnirmun hakugingnikhaat Aulapkaiyit 

Katimayiitap ihumaliurnikkut qanuriliuriamingnikluunniit mikhaatigut pidjutiplutik 

Amaaqtaarniq Ilihaidjutimut Atugakhaanga Nunavut Kavamaini, pivikhaqanggittuni 

haffumami pitquyauyumi.    
 
ANGGIKTIIT NAUNAIYAUTIKHATLU 

 

Havaktinut Maliguararhait: Ilihariaqtugamik Havanggittut 

NEU kutlu Anggirutigilluariyaat;   Havaguikaffuqhimayut Ilihariamingnik 

Havaktuliqiiyitkut Malikkuutikhait, Ilanga 309 Havaguikaffuqhimayut 

Ilihariamingnik 

Angayukhiinnun Atan’nguyat’ Malikkuutaat: Ilihariaqtugamik Havanggittut 

Ilaliutihimanggittuq Havaktiit Malikkuutaat: Ilihariaqtugamik Havanggittut 

INIQTIQNINGA 
 
Una atugakhaq pidjutihimaniaqtuq talvunggamut 2023 ihivriuqtauffaaqluni talvuuna 
 
 
UQARVIKHAQ: 
 
Naunaigumaguvit naunaittiagumaguvitluunniit uqaqvigiinnarialiq: 

 
Aulapkaiyi, Sivumuaqatigiit  
Havaktuliqiiyitkut 
Nunavut Kavamanga 
975-6005 


